
Annotatsiya:

Ushbu maqolada boshlang‘ich sinf o‘quvchilarining ona tili va o‘qish savodxonligi darslarida
tez aytishlar orqali kreativlikni oshirish yo‘llari va kreativlikni rivojlantirish haqida so‘z
boradi.

Kalit so‘zlar : boshlang‘ich sinf, ona tili, kreativlik, tez aytish, o‘quvchi, nutq, ona tili va
o‘qish savodxonligi, rivojlantirish

Bugungi kunda yurtimizda asosiy e’tibor o‘quvchi yoshlarning ta’lim-tarbiyasiga, ularni
mustaqil tarzda fikrlaydigan, yuksak tafakkur egasi, vataniga kerakli inson gilib tarbiyalash
hamda madaniyatli, ma’rifatli insonlardan biri bo‘lib kamol topishlariga qaratilgan.
Prezidentimiz Shavkat Mirziyoyev aytganlaridek, ,, Yoshlarimizning mustaqil fikrlaydigan,
yuksak intellektual va ma’naviy salohiyatga ega bo‘lib, dunyo miqyosida o‘z tengdoshlariga
hech qaysi sohada bo‘sh kelmaydigan insonlar bo‘lib kamol topishi, baxtli bo‘lishi uchun
davlatimiz va jamiyatimizning bor kuchi va imkoniyatlarini safarbar etamiz *.

Shu jumladan, ,, Kadrlar tayyorlash milliy dasturi”’da ta’lim sohasini tubdan isloh qilish,
rivojlangan demokratik davlatlar darajasida, yuksak ma’naviy va axloqgiy talablarga javob
beruvchi yuqori malakali kadrlar tayyorlash Milliy tizimini yaratish asosiy maqgsad qilib
olingan. O‘quvchilarning, eng avvalo, savodxonligini oshirishda to‘g‘ri o‘qish, so‘z boyligini
oshirish, keng fikrlashga o‘rgatish, nutqini, ongini oshirish kabi bir gator xususiyatlarni
o‘rganishda ona tili va o‘qish savodxonligini to‘g‘ri tashkil eta bilish lozim. Fikrini, nutqini
hamda kreativligini oshirish, kelajak avlodlarga sog‘lom fikrli bolani tarbiyalash ona tili va
o‘qish savodxonligining asosiy vazifalaridan biri hisoblanadi.

Aynigsa, bola fikrlashining kengayishida sodda so‘zlardan murakkab so‘zlarga o‘tib borishi
yosh xususiyatlariga moslab davlat ta’lim standartlari asosida joylashganligi o‘ta muhimdir.

Eng avvalo kreativlik so‘ziga to‘xtaladigan bo‘lsak, ,, kreativlik “— bu qaysidir ma’noda
yangi va foydali biror bir narsaning yaratilishiga hissa qo‘shadigan fonemen. Boshqgacha qilib
aytganda, yangi mavhum biror narsa (asar, musiqa, she’r) yoki jismoniy biror bir kashfiyot
(mashina, qurilma) kabilar yaratilishi uchun eng kerakli vosita bu kreativlikdir.

Tez aytishlar ma’lum so‘zni, so‘z birikmasini yoki tovushni to‘g‘ri talaffuz qilishga, uni
boshqa tovushlardan farqlashga o‘rgatadigan, xotirani mustahkamlaydigan va nutgni
o‘stiradigan, o‘qish sur ’atini oshiradigan janr hisoblanadi. Shu sababli 1-sinf darsliklarida

ko‘pgina tez aytishlar keltirilgan. Masalan, ,, Botir botmas botqoqqa”, ,, Qobil qozonda
qovurdoq qovurdi”, ,, Bahodir bayrogni Botirga berdimi, Botir Bahodirga bayroqni berdimi?”,
,,Olim oldidagi oltita olmani oldi” va boshgqalar.

Shuni alohida ta’kidlab o‘tish kerakki, boshlang‘ich sinf darsliklariga o‘quvchilar yoshiga
mos, mavzular bo‘yicha tanlab olingan, ko‘proq tarbiyaviy ahamiyatga ega bo‘lgan tez
aytishlar tanlab kiritish magsadga muvofiqdir.

Tez aytish va topishmogqlarni o‘rganish boshlang‘ich sinflarda dastlab har bir darsda amalga

oshirib boriladi. Alohida dars sifatida o‘rganishda esa o‘qituvchilar turli usullardan
foydalanishlari ham mumkin.

Tez aytishlardan samarali foydalanish bolalarning nutgini ravon gilishda hamda ularning
kreativligini oshirishda katta ahamiyat kasb etadi. Maktab yoshidagi va boshlang‘ich sinfda
tahsil olayotgan o‘quvchilarning nutqini ravon qilish, dunyogarashi va kreativligini oshirish
juda muhimdir, chunki bolalarning hozirgi zamon talabi asosida jamiyatimiz ishlarida
faollligini ta’minlashda ular nutqining ravonligi, kreativlik darajasi katta ahamiyatga ega.
Nutg — insonlararo aloga vositasi bo‘lganligi uchun ham har bir yosh avlodni nutqiy
ko‘nikmalari hamda kreativligini oshirish davr talabi hisoblanadi.

